
Skútustaðahreppur, Mývatnssveit  600269-1009

                    
Hlíðavegi 6, 660 Mývatn. s: 464-4163 f. 464-4363, netf. sveitarstjorn@myv.is
Fundargerð

Skólanefnd.

16. fundur.

Fundur í skólanefnd 15. nóvember kl. 17 í Reykjahlíðarskóla.

Mættir:  Hrafnhildur Geirsdóttir, Dagbjört Bjarnadóttir, 

Margrét Hólm Valsdóttir, Gunnhildur Stefánsdóttir úr skólanefnd. Fulltrúi foreldrafélags Þórarinn Pálmi Jónsson og Þuríður Helgadóttir fulltrúi kennara.

1. Fundarsetning.

Formaður setti fund.

2. Tónlistarskólinn.

Nefndarmenn fóru í Tónlistarskólann og ræddu málefni skólans við kennara og skólastjóra. Þeir tilkynntu að tónleikar yrðu 5. des. og að almennt gengi skólastarf vel. Valmar ræddi um erfiðleika vegna þess að ekki væri hljóðeinangrað milli kennslustofanna. 

Tarvo hefur áhuga á að fá eistneskan meistara í blásturshljófæraviðgerðum og viðhaldi hingað til lands. Það væri ódýrara og fljótlegra að fá öll hljóðfæri yfirfarin og viðgerð í einu. Dýrt sé að senda hljóðfæri og oft bið eftir viðgerð. Valmar er byrjaður að kanna möguleika á samstarfi við aðra tónlistarskóla á Norðurlandi um að fá manninn hingað í vor. Valmar ætlar að gera lista yfir hlóðfærin og Tarvo ætlar að tala við manninn athuga hvort hann er fáanlegur hingað og hver kostnaður gæti orðið. 

Stefnt er að því að hafa söngnámskeið eftir áramót, kanna áhuga á þátttöku í janúar n.k. 

Valmar ræddi um að gott væri fyrir skólann að eiga sjónvarp, myndbandstæk og kasettutæki sem hægt er að taka upp á.

Skólanefnd óskar eftir því að eignir skólans verði skráðar og jafnframt vinni Valmar og Tarvo í sameiningu forgangsraðaðan lista yfir það sem Tónlistarskólann vantar.

3. Grunnskólinn. 

Skólastjóri mætti á fundinn og upplýsti nefndina um gang   ýmissa mála í skólanum.Hólmfríður  vakti einnig máls á því að nauðsynlegt væri að klára skólalóðina, útbúa sparkvelli og búa nemendum aðstöðu til að stunda útilieiki s.s. körfubolta, fótbolta og aðra leiki. Skólanefnd beinir þeim tilmælum til sveitarstjórnar að boltavellir verði gerðir á skólalóðinni og einnig verði akstursleiðir að skólanum lagfærðar.

4. Leikskólinn.

Móttekið bréf frá starfsfólki leikskólans Yls (fylgiskjal 1)og óskar skólanefnd eftir afgreiðslu sveitarstjórnar á bréfinu. Skólanefnd tekur fyrir sitt leiti undir með starfsfólki að mikilvægt er að sveitarstjórn setji fram stefnu með rekstri leikskólans. Þetta er nauðsynlegt að gera óháð því hvort  nýr leikskóli rís eða ekki. Skólanefnd bendi á að aðstöðuleysi leikskólans utan húss og innan standi góðu og heilbrigðu starfi skólans fyrir þrifum.

“Skólanefnd,                                                                                                Leikskólanum Yl

formaður Hrafnhildur Geirsdóttir                                                                   október 2004

      Með tilvísun í skólanefndarfund þann 19 ágúst síðast liðinn, sem var haldinn  í leikskólanum Yl, setjum við kröfur okkar um bættan aðbúnað í leikskólanum hér á blað:

1:
Laus skilrúm til að hægt sé að skipta stofunum upp í minni  svæði.

1:
Nýjan  skúr undir útidót. Skúrinn sem við höfum er ónýtur, heldur ekki vatni , gólfið er  farið og er í raun slysahætta af skúrnum.

2:
Hillur á vegg í vesturstofuna í “föndurhornið” ásamt að tengja þar vask.

2:
Starfsmannaaðstaða (vinnuaðstaða,t.d.undirbúningur,kaffi og mataraðstaða  utan barnahópsins, skápar læstir fyrir persónulega hluti starfsfóks sem sagt rými þar sem starfsfólk kæmst út úr barnahópnum, svarað síma og hvílt sig og komist smá stund frá á  þess að vera í hávaða og erli )

3:
Tölva.  Stærri tölva  með nettenginu og hljóðkorti ásamt nýrri “grunnforritum”

4:
Dýnuskápur

5:
Sjónvarp-videó

6:
Stafrænmyndavél.

Við viljum síðan benda á að það er löngu kominn tími á að útileiksvæðið verði endurnýjað.  Sum leiktækin eru orðin 25 ára.   

Ýmsar slysahættur eru á vellinum sem við fylgjumst vel með þegar leikskólabörnin eru á vellinum en hann er líka notaður af  börnum  bæði stórum og smáum utan leikskóla tíma og þá oftar en ekki,  ekki undir eftirliti fullorðinna.

     Hægt miðar í námsskrágerð en góð skorpa var tekin í haust þegar við vorum enn yfirmannaðar.

    Við höfum unnið út frá “beinagrind”  frá Skóladeild Akureyrar, en ein af  spurningum sem kom upp í haust var hver stefna Skútustaðahrepps sé með rekstri á leikskóla.  Vísa ég til greinar 2.2.2. á miðfylgjandi blaði.

     Áríðandi er að fá svar við þessari spurningu til að hætt sé að ljúka vinnu við þennan hluta námsskrár.

                                                Með ósk um skjót og  jákvæð svör”

Skólanámskrá

- gerir leikskólastarfið sýnilegra 

- veitir yfirsýn yfir allar forsendur í rekstri leikskóla
- gerir leikskólastarfið markvissara og auðveldara
- veitir heildarsýn yfir uppeldisstarfið
- gefur starfsfólki skýrar upplýsingar um hvers er vænst af því
- gerir nýliðum auðveldara að komast inn í starfið
- auðveldar markvisst samstarf við foreldra og aðra samstarfsaðila
2.2.1 Sérstakar áherslur í starfi leikskólans – stefna leikskólans 

Hver er stefna leikskólans og eftir hvað hugmyndafræði vinnur hann? Hvaða kenningar eru að baki starfinu. Starfsfólk leikskólans ræðir um þau markmið sem leikskólinn hefur sett sér og veltir fyrir sér samkvæmt hvaða hugmyndafræði þau markmið eru. Setur orð á þá hugmyndafræði sem unnið er eftir.

2.2.2  Stefna sveitarfélagsins í leikskólamálum

Hvert er meginmarkmið sveitarfélagsins með rekstri leikskólans.

2.2.3 Áhersluatriði eða markmið sem ná yfir afmarkaðan tíma 

Hér kæmi texti um tilgang og markmið þeirra áhersluatriða sem leikskólinn setur sér.

2.2.4 Þema eða verkefni sem tekið er fyrir í ákveðinn tíma / árstíðabundið?

Hér kæmi texti um tilgang og markmið með þemastarfi.

Hvaða þemastarf er í leikskólanum hvernig – hversu oft – annað sem skiptir máli.
5. Önnur mál.

Skólanefnd sendi eftirfarandi orðsendingu á fund kennara sem haldinn var að kvöldi 15.11. 

Reykjahlíð 15. nóv. 2004.

Skólanefnd lýsir ánægju sinni með það að kennara Reykjahlíðarskóla hafi mætt til vinnu sinnar í morgun, þann 15. nóvember og hafi ekki tekið þátt í þeim aðgerðum sem hluti kennara í landinu stóð að.

Skólanefnd hefur hins vegar fullan skilning á þessari erfiðu kjarabaráttu sem kennarar standa í og styður heilshugar að kennarar fái þær kjarabætur  sem nauðsynlegar eru.

Fleira ekki rætt;  

Hrafnhildur Geirsdóttir

                            


 Dagbjört Bjarnadóttir

                             


Margrét Hólm Valsdóttir

                             


Gunnhildur Stefánsdóttir

                             


Þórarinn Pálmi Jónsson                   

